VENDIM
Nr. 180, datë 20.3.2025

PËR DISA SHTESA DHE NDRYSHIME NË VENDIMIN NR. 887, DATË 27.12.2022, TË KËSHILLIT TË MINISTRAVE, “PËR PROCEDURAT E MENAXHIMIT TË INVESTIMEVE PUBLIKE”, TË NDRYSHUAR

Në mbështetje të nenit 100 të Kushtetutës dhe të neneve 16 e 25, të ligjit nr. 9936, datë 26.6.2008, “Për menaxhimin e sistemit buxhetor në Republikën e Shqipërisë”, të ndryshuar, me propozimin e ministrit të Financave, Këshilli i Ministrave

VENDOSI:

Në vendimin nr. 887, datë 27.12.2022, të Këshillit të Ministrave, “Për procedurat e menaxhimit të investimeve publike”, të ndryshuar, bëhen këto shtesa dhe ndryshime:
1. Në fjalinë e dytë, të pikës 1, pas fjalëve “... arritjen e rezultateve të synuara, ...” shtohen “... brenda një kohe të caktuar, ...”. 
2. Në pikën 3 bëhen këto ndryshime:
a) Në fjalinë e dytë, fjalët “... të rankuar dhe ...” hiqen;
b) Në fund të pikës, fjalët “... apo të pajisjeve të zyrave.” zëvendësohen me “... apo të pajisjeve të zyrave, si dhe projektet në fushën ushtarake.”.
3. Pas pikës 3 shtohet pika 3/1, me këtë përmbajtje:
“3/1. Projektet e investimeve strategjike, të cilat propozohen për t’u zbatuar si projekte koncesioni apo partneriteti publik privat, maturohen në Listën Unike të Projekteve me Rëndësi Kombëtare, pasi përgatitet studimi i fisibilitetit, duke ndjekur rregullat e parashikuara në legjislacionin në fuqi për koncesionet dhe partneritetet publike private.”.
4. Në fjalinë e dytë, të pikës 5, fjalët “... jo më vonë se data 1 korrik.” zëvendësohen me “... çdo 3 muaj.”. 
5. Në pikën 6 bëhen këto ndryshime dhe shtesa:
a) Në shkronjën “a”, fjalët “..., në përputhje me përcaktimin e nenit 22, të ligjit nr. 9936, datë 26.6.2008, “Për menaxhimin e sistemit buxhetor në Republikën e Shqipërisë”, të ndryshuar.” hiqen dhe pas fjalëve “... Programit Buxhetor Afatmesëm (PBA).” shtohen “... apo buxhetit vjetor.”. 
b) Në fund të shkronjës “c” shtohen paragrafët, me këtë përmbajtje:
“Shpenzimet për projekte investimesh klasifikohen në:
i. projekte strategjike, të cilat janë mbi vlerën kufi të përcaktuar me udhëzim të ministrit të Financave. Këto projekte, për t’u përfshirë në Listën Unike të Projekteve me Rëndësi Kombëtare, i nënshtrohen një procesi të vlerësimit, sipas aneksit 1 të këtij vendimi;
ii. projekte, të cilat janë brenda vlerave kufi të përcaktuar me udhëzim të ministrit të Financave. Këto projekte, përpara fillimit të procesit buxhetor, duhet të përgatisin formularin e konceptimit të projektit të investimit dhe studimin e fisibilitetit të thjeshtuar, sipas metodologjisë së miratuar me udhëzim të ministrit përgjegjës për financat;
iii. projekte të tjera investimesh, për të cilat përgatitet formulari i konceptimit të projektit të investimit.”.
6. Në pikën 8 bëhen këto ndryshime dhe shtesa:
a) Në shkronjën “a”, fjalët “..., jo më vonë se 14 ditë nga data e marrjes së propozimit nga njësitë e qeverisjes qendrore.” hiqen.
b) Shkronja “b” ndryshohet, si më poshtë vijon:
“b) Institucioni përgjegjës për programimin strategjik vlerëson projektet e propozuara nga institucionet e qeverisjes qendrore, në kuadër të përfshirjes së tyre në Listën Unike të Projekteve me Rëndësi Kombëtare. Institucioni përgjegjës për programimin strategjik konsulton çdo projektpropozim, si dhe projektet që kanë përgatitur studimin e fisibilitetit dhe plotësojnë kriteret e maturitetit të projektit, sipas metodologjisë së miratuar me udhëzim të ministrit të Financave, në Komitetin e Planifikimit Strategjik, rast pas rasti.”. 
c) Paragrafi parë i shkronjës “c” ndryshohet, si më poshtë vijon:
“c) Për projektet e investimeve publike, të cilat përfshihen në Listën Unike të Projekteve me Rëndësi Kombëtare, përpara maturimit, institucioni propozues paraqet studimin e fisibilitetit, duke siguruar cilësinë e konceptimit dhe të përmbajtjes, në përputhje me metodologjinë e përcaktuar me udhëzim të ministrit të Financave, për të cilat: ...”;
ç) Në nënndarjen “iï” të shkronjës “c”, fjalët “... jep mendim për ...” zëvendësohen me fjalën “... vlerëson ...”;
d) Nënndarja “iii” e shkronjës “c” shfuqizohet.
dh) Pas shkronjës “c” shtohet shkronja “c/1”, me këtë përmbajtje:
“c/1) Përjashtimisht, për nevoja emergjente ose për nevoja të ofrimit të shërbimeve jetike, kur është e pamundur koha për përgatitjen e studimit të fisibilitetit, projektet e investimeve strategjike maturohen në Listën Unike të Projekteve me Rëndësi Kombëtare nëpërmjet paraqitjes së studimit teknik.”.
e) Në shkronjën “d”, fjalia e fundit zëvendësohet me fjalinë, si më poshtë vijon:
“Propozimet paraqiten si pjesë përbërëse e kërkesave buxhetore, në kuadër të përgatitjes së Programit Buxhetor Afatmesëm (PBA) apo buxhetit vjetor.”.
ë) Pas shkronjës “d” shtohen shkronjat “e”, “ë”, “f”, “g” dhe “gj”, me këtë përmbajtje:
“e) Për projektet me rëndësi strategjike të maturuara në Listën Unike të Projekteve me Rëndësi Kombëtare, në rast se në momentin e buxhetimit kanë ndryshime në vlerat e plota të projektit, institucioni propozues paraqet relacion të detajuar me argumentimin përkatës të ndryshimit të vlerës dhe vlera e rishikuar e projektit reflektohet në Listën Unike të Projekteve me Rëndësi Kombëtare. Në rast se ndryshimi i vlerës mbi 20% të vlerës së plotë të projektit vjen si pasojë e ndryshimeve teknike të projektit, duhet të përcillet studim fisibiliteti i rishikuar;
ë) Projektet, të cilat janë maturuar në Listën Unike të Projekteve me Rëndësi Kombëtare dhe nuk janë buxhetuar brenda tri viteve nga kryerja e studimit të fisibilitetit, për t’u buxhetuar, duhet të rishikojnë studimin e fisibilitetit;
f) Ministri i Financave, me udhëzim, miraton metodologjinë e përgatitjes së studimit të plotë të fisibilitetit dhe studimit të thjeshtuar të fisibilitetit;
g) Për projektet me rëndësi strategjike, për të cilat vlera e plotë e projektit rivlerësohet gjatë zbatimit, reflektohet vlera e ndryshuar në Listën Unike të Projekteve me Rëndësi Kombëtare;
gj) Projektet e investimeve publike të miratuara në Listën Unike të Projekteve me Rëndësi Kombëtare përfshihen në listë deri në sigurimin e plotë të vlerës së financimit.”.
7. Në aneksin 1, “Procedurat e menaxhimit të investimeve publike”, bashkëlidhur vendimit, bëhen këto ndryshime dhe shtesa:
a) Në paragrafin e përkufizimit “Projekt investimi”, pas fjalëve “... me qëllime qartësisht të identifikuara.” shtohen “... pavarësisht burimit të financimit.”;
b) Në pikën 3, pas fjalëve “... të përgatitjes dhe financimit të PBA-së ...” shtohen “... apo buxhetit vjetor ...”;
c) Në ndarjen “Faza II: Përgatitja dhe dërgimi i kërkesës së projektit të investimit”, “Hapi 4”, bëhen këto shtesa dhe ndryshime:
i. Pas fjalisë “Gjithsesi, ky kusht nuk i heq të drejtën projektpropozuesit për të kërkuar financim për të realizuar studimin e fisibilitetit dhe çdo financim tjetër për të maturuar projektin e investimit.” shtohet paragrafi, me këtë përmbajtje:
“Për projektet në kategorinë “Shpenzime për projekte investimesh”, të cilat kanë vlerë të plotë brenda vlerave kufi të përcaktuar me udhëzim të ministrit të Financave, përpara fillimit të procesit buxhetor, duhet të përgatitet, krahas formularit (F-3), edhe studimi i fisibilitetit të thjeshtuar, sipas metodologjisë së miratuar me udhëzim të ministrit të Financave.”.
ii. Fjalia “Për të gjitha pyetjet në formularët përkatës projektpropozimi duhet të marrë vlerësimin “kalim”, përndryshe do të kthehet për zhvillim të mëtejshëm.” shfuqizohet.
ç) Në ndarjen “Faza III: Analiza, miratimi dhe financimi i projektpropozimeve të investimeve publike”, “Hapi 6”, bëhen këto ndryshime dhe shtesa:
i. Paragrafi i parë ndryshohet, si më poshtë vijon:
“Ministria përgjegjëse për financat – pasi propozimet mbërrijnë në ministrinë përgjegjëse për financat, kërkesat për projekte investimesh delegohen në Drejtorinë e Menaxhimit të Investimeve Publike (DMIP) për rishikim dhe vlerësim përfundimtar.”.
ii. Fjalët “... jo më vonë se 14 ditë nga data e marrjes së kërkesës nga njësitë e qeverisjes qendrore.” hiqen.
iii. Pas paragrafit që fillon me fjalët “Formularët shoqërues (F-3) ...” shtohet paragrafi, me këtë përmbajtje:
“- Formularët shoqërues (F-3) për projektet e reja dhe studimet e thjeshtuara të fisibilitetit, për projektpropozimet, të cilat klasifikohen sipas pikës 6, shkronja “c”, nënndarja “ii”, shpenzime për projekte investimesh, të cilat janë brenda kufijve financiarë të përcaktuar me udhëzim të ministrit të Financave.”.
iv. Pas paragrafit që fillon me fjalët “Institucionin përgjegjës për programimin strategjik ...” shtohet paragrafi, me këtë përmbajtje:
“Institucionet e qeverisjes qendrore raportojnë pranë institucionit përgjegjës për programimin strategjik për projektet e Listës Unike të Projekteve me Rëndësi Kombëtare vetëm për efekte të maturitetit të projekteve. Forma, afatet dhe informacioni i raportuar miratohen me urdhër të titullarit të institucionit përgjegjës për programimin strategjik.”.
d) Në ndarjen “Faza III: Analiza, miratimi dhe financimi i projektpropozimeve të investimeve publike”, “Hapi 7” bëhen këto ndryshime: 
i. Para fjalëve “Shpenzime për projekte investimesh” të VKM-së, por që nuk përmbushin kriteret për t’u klasifikuar si projekte strategjike, sipas kritereve të tabelës 1 të këtij aneksi dhe vlerës kufi të përcaktuar me udhëzim të ministrit përgjegjës së financave” shtohen “..., nënndarjet “ii” dhe “iii”, ...”. 
ii. Para fjalëve “Shpenzime për projekte investimesh” të VKM-së dhe përmbushin kriteret për t’u klasifikuar si projekte strategjike, sipas kritereve të tabelës 1 të këtij aneksi dhe vlerës kufi të përcaktuar me udhëzim të ministrit përgjegjës të financave, bazuar në rankimin e projekteve të gatshme për financim, në Listën Unike të Projekteve me Rëndësi Kombëtare, të miratuar nga Këshilli i Ministrave, dhe në përputhje me hapësirën fiskale” shtohen “... nënndarja “i”...”. 
dh) Në ndarjen “Faza III: Analiza, miratimi dhe financimi i projektpropozimeve të investimeve publike”, “Hapi 9”, pas fjalëve “... Kuvendin e Shqipërisë ...” hiqet fjala “... vetëm ...” dhe pas fjalëve “... të PBA-së/buxhetit vjetor ...” hiqen “... por që nuk miratohet nga Kuvendi.”.
8. Shtojca 4, “Studimi i fisibilitetit”, bashkëlidhur vendimit, shfuqizohet.
Ky vendim hyn në fuqi pas botimit në Fletoren Zyrtare. 

